
GOUVENE CUOMO LANSE PREMYE REZEV GAZOLIN ESTRATEJIK POU EVITE MANKMAN NAN KANTITE
PANDAN IJANS YO
yem

Pwogram Fuel NY Pral Kreye Estrateji Pwoteksyon Enfrastrikti Konbistib 21" Syék pou Eta New York

Jodi a, Gouvené Andrew M. Cuomo te lanse premye Rezev Gazolin Estratejik nasyon an ki baze nan eta a
pou evite mankman kantite pidevan pandan evénman move tan ak ijans, kom pwochen etap nan
pwogram Fuel NY Eta New York. Yo prevwa rezév la, k ap sevi kom pwogram pilot eta a, pral kenbe 3
milyon galon konbistib pou chofé yo ak premye sekouris yo nan Long Island.

Gouvene Cuomo di konsa, “Eta New York se premye eta nan nasyon an aveék kreyasyon premye Rezév
Gazolin Estratejik nou ki pral evite anpil jou liy long nan estasyon gaz yo si yon ot ouragan frape.
Mankman nan kantite gazolin pandan Sipe-Ouragan Sandy te lakdz gwo deranjman nan woutin chak jou
Nouyoke yo ki te bezwen ale lekol ak nan travay ak operasyon biznis yo pandan yon moman ki te deja
difisil. Fuel NY pral fe enfrastrikti enéji nou an vin pi fo ak pi byen prepare pase jan li te ye anvan.”

Avek anons lan nan Diskou 2013 li sou Sitiyasyon Eta a, Gouveneé a te lanse pwogram Fuel NY nan mwa
jwen kom yon repons direk pou deranjman nan gazolin ki te genyen apre Sipe-Ouragan Sandy. De nan pi
gwo defi pou gazolin pandan Sandy se te pet engji nan anpil estasyon gaz —sa ki te fé li pa posib pou
ponpe gaz — ak yon mankman nan kantite gaz nan estasyon gaz yo.

Rezev Gazolin Estratejik la pral itilize kapasite Northville Industries posede nan Long Island. Avek apepre
3 milyon galon konbistib, pwogram pildt $10 milyon dola a pral ede elimine yon mankman nan kantite
pidevan sizoka yo deklare yon ijans, tankou Sipe-Ouragan Sandy. Jan yo detémine sa nan sitiyasyon ijans
pou konbistib, y ap bay gazolin nan rezév la pou satisfé bezwen konbistib pandan endistri a ap retounen
nan aktivite li apre yon deranjman nan operasyon woutin yo. Menmsi yo te deziyen rezev la kom yon
pilot pou Long Island, yo kapab fe livrezon rezev sa a ba |0t pati eta a, jan li nesesé. Nan tout senaryo
ijans yo, yo pral selman itilize rezeév la kom yon sipleman pou livrezon sou mache a, pou yo kapab
konséve nivo konvnab konbistib yo pandan yon sekou nan ijans. Yo te fé chwa Northville nan yon
demann konpetitif epi li bezwen apwobasyon fomel pou kontra.

John B. Rhodes, Prezidan ak Direkte Jeneral, NYSERDA, di konsa, “Kalite dirijan Gouvene Cuomo montre
nan kreye pwogram Fuel NY se yon kokennchenn etap pou Eta a nan ranfose ak jwenn enfrastrikti engji
kont fiti ouragan yo. Pwogram Fuel NY montre angajman ak envestisman Eta a pou asire sévis enpotan
Nouyoke yo depann pou satisfe bezwen chak nou sispann pandan evénman move tan.”

Gene M. Bernstein, Prezidan Northville Industries, di konsa, “Northville Industries espere travay avek Eta
a nan opere premye Rezev Gazolin Estratejik ki baze nan eta a. Nou bat bravo pou apwoch jeneral
Gouvene Cuomo sou Fuel NY pandan | ap ede bay rezév konbistib enpotan pandan fiti ijans yo.”

Kevin Beyer, Prezidan Long Island Gasoline Retailers Association, di konsa, “Nou ta renmen bat bravo
pou efd gouvené a poutet li pran yon apwoch ki gen plizye nivo pou ouragan ak ijans ki pa prevwa yo. Le
yo mete anplas yon rezév konbistib nan Long Island sa ap ede soulaje estrées nan rezev konbistib nan yon
moman kriz. Sa ap kenbe estasyon yo apwovizyone avék kabiran epitou sa ap ede soulaje enkyetid piblik
k ap fe deplasman an.”

